
द्वितीयोऽध्यायः ॥




 शब्दगुणविवेके कृते संप्रत्यर्थगुणविवेचनार्थमाह--



त एवार्थगुणाः ॥ १॥




 त एव ओजःप्रभृतयः अर्थगुणाः ।

 वाच्यवाचकद्वारेण शब्दार्थगुणानां भेदं दर्शयति--



अर्थस्य प्रौढिरोजः ॥२॥




 अर्थस्याभिधेयस्य प्रौढिः प्रौढत्वं यत् तत् ओजः ।

  पदार्थे वाक्यवचनं वाक्यार्थे च पदाभिधा ।

  प्रौढिर्व्याससमासौ च साभिप्रायत्वमस्य च ॥

 पदार्थे वाक्यवचनं यथा--- 'अथ नयनसमुत्थं ज्योतिरत्रेरिव द्यौः।'






  कारुण्यसंपदुत्कूललावण्यगुणशालिनीम् ।

  स्वच्छस्वच्छन्दवाचालां भावये हृदि भारतीम् ॥ १ ॥




 शब्दगुणविवेचने कृते लब्धावसरमर्थगुणविवेचनमिति संगतिमुल्लिङ्गयन्ननन्तरसूत्रमवतारयति-- शब्दगुणविवेक इति ।

 शब्दगुणा एव चेदर्थगुणाः, किमनेन विधान्तरविधानव्यसनेन, लक्षितत्वात्तेषामित्याशङ्क्य, शब्दार्थगुणानां नामतो भेदाभावेऽपि शब्दार्थोपश्लेषवशादस्ति भेद इत्याह---

 वाच्येति । प्रागुद्देशपरिपाट्या प्रथमप्राप्तमोजः प्रतिपादयितुमाह-- अर्थस्येति । वृत्तिः स्पष्टार्था ।

 प्रौढिं पद्येन पञ्चधा प्रपञ्चयति- पदार्थ इति । तत्राद्यमुदाहरति---










[image: ]

[image: ]

"https://sa.wikisource.org/w/index.php?title=पृष्ठम्:काव्यालङ्कारसूत्रवृत्तिः_(कामधेनुव्याख्यासहिता).pdf/१०४&oldid=236547" इत्यस्माद् प्रतिप्राप्तम्


					वर्गः: 	पुष्टितम्




				

			
			
		

		
			

		 १० मे २०२० (तमे) दिनाङ्के १२:५० समये अन्तिमपरिवर्तनं  जातम्
	पाठः क्रियेटिव कॉमन्स ऐट्रिब्यूशन/शेयर-अलाइक अभिज्ञापत्रस्य अन्तर्गततया उपलब्धः अस्ति; अन्याः संस्थित्यः अपि सन्ति ।
अधिकं ज्ञातुम् अत्र  उपयोगस्य संस्थितिं पश्यतु ।



		गोपनीयतानीतिः
	विकिस्रोतः विषयकं
	प्रत्याख्यानम्
	Code of Conduct
	विधिकाराः
	सांख्यिकी
	कुकी का वर्णन
	जङ्गमदूरवाणी-दृश्यम्



		[image: Wikimedia Foundation]
	[image: Powered by MediaWiki]





		

	
 

 

		
		

सामग्री की सीमित चौड़ाई को टॉगल करें







